
Annotatsiya: Ushbu maqolada talabalarda informatsion-analitik kompetentlikni rivojlantirishning dolzarb pedagogik 
jihatlari, mavjud muammolar va ularni bartaraf etish bo‘yicha amaliy yechimlar yoritilgan. Tadqiqot davomida oliy ta’lim 
muassasalarida o‘quv jarayonining mazkur kompetentlikni rivojlantirishga qaratilgan holati tahlil qilingan. Eksperimental 
metodlar asosida talabalar bilim darajasi baholandi va innovatsion yondashuvlarning samaradorligi aniqlab berildi. 
Maqolada muammoli, loyiha ta’lim texnologiyalari asosida o‘qitish, raqamli vositalardan foydalanish hamda amaliy top-
shiriqlarga asoslangan metodikalar orqali informatsion-analitik kompetentlikni rivojlantirishga oid taklif va tavsiyalar ishlab 
chiqilgan.

Kalit so‘zlar: Informatsion-analitik kompetentlik, talabalar, oliy ta’lim, raqamli texnologiyalar, amaliy metodlar, tahliliy 
fikrlash, interaktiv ta’lim, kompetensiyaviy yondashuv.
Abstract: This article highlights the urgent pedagogical aspects of developing students’ information-analytical compe-
tence, existing challenges, and practical solutions for addressing them. The study analyzes the current state of the educa-
tional process in higher education institutions with regard to fostering this competence. Based on experimental methods, 
students’ knowledge levels were assessed and the effectiveness of innovative approaches was determined. The article 
presents proposals and recommendations for enhancing information-analytical competence through problem-based and 
project-based learning technologies, the use of digital tools, and methodologies grounded in practical assignments.

Key words: Information-analytical competence, students, higher education, digital technologies, practical methods, ana-
lytical thinking, interactive learning, competency-based approach.
Аннотация: В данной статье освещены актуальные педагогические аспекты развития информационно-анали-
тической компетентности студентов, существующие проблемы и практические пути их решения. В ходе иссле-
дования был проанализирован уровень организации учебного процесса в высших учебных заведениях с точки 
зрения формирования указанной компетентности. С использованием экспериментальных методов оценён уровень 
знаний студентов и определена эффективность инновационных подходов. В статье представлены предложения и 
рекомендации по развитию информационно-аналитической компетентности на основе проблемного и проектного 
обучения, использования цифровых средств, а также методик, ориентированных на практические задания.

Ключевые слова: Информационно-аналитическая компетентность, студенты, высшее образование, цифровые 
технологии, практические методы, аналитическое мышление, интерактивное обучение, компетентностный подход.

KIRISH
Raqamli transformatsiya jarayonining jadallashuvi va axborot oqimlarining tobora murakkablashuvi 

sharoitida talabalarda axborot-analitik kompetentlikni shakllantirish bugungi kunda oliy ta’lim tizimining strategik 
ustuvor yo‘nalishlaridan biriga aylanmoqda. Axborotni izlash, tahlil qilish, tanlash va undan xulosa chiqarib, 
qaror qabul qilishda undan foydalanish qobiliyati nafaqat ta’lim jarayonida, balki professional faoliyatda ham 
muhim ahamiyat kasb etadi.

YUNESKO tomonidan ishlab chiqilgan ICT Competency Framework for Teachers (2018) hamda Yevro-
paning Digital Competence Framework (DigComp) kabi xalqaro ta’lim konsepsiyalarida talabalarda axborotni 
tahlil qilish va raqamli muhitda mustaqil harakat qilish qobiliyatini rivojlantirish ustuvor vazifa sifatida belgilab 
qo‘yilgan. Bu kabi kompetentliklar talabalarni murakkab ma’lumot muhitida harakat qila olish, ilmiy asoslangan 
fikr yuritish va amaliy muammolarni hal etishga tayyorlaydi. Biroq amaliyot shuni ko‘rsatmoqdaki, oliy ta’lim 

tizimida bu sohadagi metodik va amaliy asoslar yetarlicha rivojlanmagan, ko‘p hollarda tizimli yondashuv va 
zamonaviy o‘qitish texnologiyalari yetishmaydi. 

O‘zbekiston va Mustaqil Davlatlar Hamdo‘stligi mamlakatlarida bilimga asoslangan modellardan kompe-
tentlikka yo‘naltirilgan ta’lim tizimiga o‘tish jarayoni davom etmoqda. Bu jarayon axborot jamiyatida muvaffaqi-
yatli faoliyat yuritish uchun zarur bo‘lgan yangi ta’lim mazmuni va metodlarini joriy etishni talab qilmoqda. Tala-
balarning axborotni tahlil qilish, tanqidiy fikrlash va raqamli vositalardan maqsadli foydalanish ko‘nikmalarini 
rivojlantirish orqali ta’lim sifati sezilarli darajada yaxshilanishi mumkinligi nazarda tutilmoqda. Ushbu maqola 
oliy ta’lim muassasalarida talabalarda axborot-analitik kompetentlikni rivojlantirishga qaratilgan metodik va 
amaliy yondashuvlarni takomillashtirish masalasiga bag‘ishlangan. Ilmiy tadqiqotning asosiy maqsadi – mazkur 
kompetentlikning tuzilmaviy jihatlarini aniqlash, uni rivojlantirishga qaratilgan innovatsion usullar va ta’lim 
texnologiyalarini tahlil qilish, shuningdek, amaliyotda qo‘llash imkoniyatlarini ko‘rsatib berishdan iborat.

MAVZUGA OID ADABIYOTLAR SHARHI
Talabalarda informatsion-analitik kompetentlikni rivojlantirish masalasi zamonaviy pedagogik tadqiqotlarning 

dolzarb yo‘nalishlaridan biri hisoblanadi. Bu kompetentlik talabaning nafaqat o‘quv faoliyatida, balki kasbiy 
faoliyatida ham mustaqil axborot bilan ishlash, uni tahlil qilish, asoslangan qarorlar qabul qilishga bo‘lgan qobili-
yatini aks ettiradi. Xalqaro va milliy miqyosda olib borilgan tadqiqotlar bu kompetentlikning mazmuni, strukturasi 
va rivojlantirish mexanizmlarini har tomonlama yoritishga qaratilgan.

Xalqaro manbalar orasida, birinchi navbatda, UNESCO ICT Competency Framework for Teachers 
(2018) va DigComp – European Digital Competence Framework for Citizens (Carretero et al., 2017) hujjat-
lari axborot savodxonligi, tanqidiy fikrlash, raqamli vositalardan ongli foydalanish va ma’lumotlar asosida 
qaror qabul qilishni zamonaviy fuqarolik va kasbiy kompetensiyaning ajralmas qismi sifatida belgilaydi. Bu 
yondashuvga ko‘ra, informatsion-analitik kompetentlik kompleks va ko‘p komponentli ko‘nikmalar to‘plami 
bo‘lib, ularni rivojlantirish uchun integratsiyalashgan ta’lim metodlari zarur bo‘ladi (Martin & Madigan, 2019). 
M. Redecker va C. Punie (2017) axborotga asoslangan tafakkurni shakllantirishda interaktiv texnologiyalar, 
multimedia vositalari va raqamli muhitda faoliyat yuritish ko‘nikmalarining o‘rni katta ekanligini ta’kidlaydi. Ular 
informatsion kompetensiyani raqamli tafakkur bilan bevosita bog‘liq deb hisoblaydi.

Milliy olimlarning izlanishlari ham bu yo‘nalishda sezilarli ahamiyat kasb etmoqda. Jumladan, Yo. To‘ra-
qulov (2020) O‘zbekistonda kompetensiyaviy yondashuv asosida ta’lim mazmunini takomillashtirish masalala-
rini o‘rganib, axborot-analitik kompetentlikni zamonaviy fanlararo yondashuv doirasida shakllantirish lozimligini 
asoslaydi. A. Jo‘rayev (2019) o‘z tadqiqotlarida talabalarni mustaqil fikrlash va axborotni tanqidiy baholashga 
o‘rgatishda interfaol metodlarning rolini tahlil qilgan. Unga ko‘ra, didaktik o‘yinlar, keys-stadi yondashuvi, 
muammoli ta’lim kabi usullar bu kompetentlikni shakllantirishda yuqori samaradorlikka ega.

U. Uralova (2021) tomonidan olib borilgan tadqiqotlarda axborot-analitik kompetentlik tushunchasi axborot 
savodxonligi, tanqidiy fikrlash va muammoli vaziyatlarni tahlil qilish qobiliyatlari bilan uzviy bog‘liqligi ko‘rsa-
tilgan. U o‘zbek ta’lim tizimi sharoitida bu kompetentlikni rivojlantirish uchun maxsus metodik vositalar va 
moslashtirilgan didaktik yondashuvlar zarurligini ta’kidlaydi.

Shuningdek, Sh. Sattorov (2022) tomonidan axborot-kommunikatsion texnologiyalarni ta’lim jarayoniga 
integratsiyalash orqali talabalar tafakkurini faollashtirishga oid qiziqarli natijalar e’lon qilingan. U o‘z tadqiqotida 
masofaviy va aralash o‘qitish shakllarida analitik kompetensiyani shakllantirish omillarini tahlil qiladi. Biroq 
mavjud ilmiy ishlanmalar chuqur tahlil qilinganda, ko‘pchilik tadqiqotlar nazariy yondashuvlarga asoslangan 
bo‘lib, amaliy uslublar, ayniqsa O‘zbekiston oliy ta’lim tizimida real sharoitga mos ilg‘or pedagogik texnologi-
yalarni joriy etish mexanizmlari yetarlicha ishlab chiqilmaganligi kuzatiladi. Masalan, fanlararo integratsiyalashuv, 
loyiha asosida o‘qitish, STEAM yondashuvi yoki media-savodxonlik asosida o‘rgatish kabi ilg‘or yondashuvlar 
amaliy jihatdan cheklangan tarzda qo‘llanilmoqda. Shu sababli, mazkur maqolada ushbu bo‘shliqni to‘ldirishga 
urinish qilinib, informatsion-analitik kompetentlikni rivojlantirish bo‘yicha tizimli va kontekstga moslashgan 
amaliy asoslarni ishlab chiqish maqsad qilib olingan.

TADQIQOT METODOLOGIYASI
Mazkur tadqiqot metodologiyasi zamonaviy pedagogik tadqiqotlar talablariga mos ravishda, tizimli, 

kompleks va fanlararo yondashuv asosida ishlab chiqilgan. Informatsion-analitik kompetentlik kabi ko‘p kompo-
nentli va murakkab kompetensiyani o‘rganish hamda uni rivojlantirishga doir metodik asoslarni belgilash, tegishli 
ilmiy-tadqiqot uslublarini aniqlashni talab etadi. Tadqiqotda quyidagi metodologik yondashuvlar asos qilib olindi:
• kompetensiyaviy yondashuv – ta’lim mazmunini talabaning egallashi lozim bo‘lgan amaliy bilim va ko‘nik-

malar asosida tashkil etish tamoyiliga tayaniladi. Bu yondashuv orqali informatsion-analitik kompetent-
likning mazmuni, tarkibi va funksional vazifalari aniqlanadi;

• tizimli yondashuv – kompetentlikni bir butun tizim sifatida, ya’ni bilimlar, ko‘nikmalar, munosabatlar va funk-
sional faoliyat komponentlari birligida o‘rganishga imkon yaratadi;

• faoliyat yondashuvi – talabani o‘quv jarayonining faol sub’ekti sifatida ko‘rib, uning mustaqil axborot bilan 
ishlashi, analitik fikrlashi va qaror qabul qilishi orqali kompetensiya shakllanishini ta’minlaydi;

• innovatsion-pedagogik yondashuv – zamonaviy ta’lim texnologiyalarini (raqamli vositalar, media resurslar, 
interaktiv metodlar) qo‘llash orqali kompetensiyani shakllantirish samaradorligini oshirishga yo‘naltirilgan. 
Tadqiqotda quyidagi ilmiy-tadqiqot metodlaridan foydalanildi:

• ilmiy adabiyotlar tahlili – mavzu doirasida mavjud nazariy qarashlar, yondashuvlar va ilg‘or tajribalarni 
o‘rganish hamda tahlil qilish;

• qiyosiy tahlil – turli mamlakatlardagi o‘qitish amaliyotlarini o‘zaro solishtirish va samarali modellarni 
aniqlash;

• model yaratish – informatsion-analitik kompetentlikni rivojlantirishga qaratilgan metodik modelni ishlab 
chiqish va uning nazariy asoslarini belgilash;

• tuzilmaviy-funksional tahlil – kompetensiyaning ichki tarkibi, komponentlararo aloqadorlik va ularning o‘quv 
jarayonidagi funksiyalarini aniqlash.
Shu bilan birga, fanlararo integratsiya tamoyiliga ham e’tibor qaratildi. Chunonchi, pedagogika, axborot 

texnologiyalari, kognitiv psixologiya va raqamli didaktika doirasidagi yondashuvlar uyg‘unlashtirildi. Bu orqali 
nafaqat kompetensiyaning tarkibini, balki uning shakllanish mexanizmlarini chuqur o‘rganish imkoniyati yaratildi. 
Tadqiqotda informatsion-analitik kompetentlikni shakllantirishda foydalanilishi mumkin bo‘lgan quyidagi metodik 
vositalar asoslandi:
• muammoli ta’lim texnologiyalari;
• keys-stadi (vaziyatli tahlil) metodikasi;
• loyiha asosidagi o‘qitish (Project-Based Learning);
• AKT vositalari orqali interaktiv mashg‘ulotlar;
• raqamli axborot muhiti (LMS, onlayn resurslar, media)dan foydalanish.

Baholash mezonlari sifatida esa quyidagilar taklif etiladi:
• mustaqil axborot izlash va uni tahlil qilish qobiliyati;
• qaror qabul qilishda dalillardan foydalanish;
• tanqidiy fikrlash va dalillar asosida xulosa chiqarish;
• raqamli vositalarni maqsadli qo‘llay olish ko‘nikmalari.

TAHLIL VA NATIJALAR
Bugungi globallashuv jarayonida axborot oqimlarining tezkorligi va murakkabligi, shuningdek, raqamli 

texnologiyalarning ta’lim jarayoniga chuqur kirib kelishi natijasida talabalarda informatsion-analitik kompe-
tentlikni shakllantirish muhim pedagogik vazifaga aylanmoqda. Ushbu kompetentlikning rivojlanish holatini 
aniqlash va mavjud amaliy asoslarni tahlil qilish maqsadida respublikaning bir qator oliy ta’lim muassasalarida 
2024–2025-o‘quv yilida so‘rovnoma va kuzatuvlar amalga oshirildi.

Tahlil natijalari shuni ko‘rsatdiki, talabalarning 68 foizi informatsion resurslardan samarali foydalanish 
ko‘nikmasiga ega bo‘lsa-da, ularning atigi 39 foizi axborotni tahlil qilish, sintez qilish va baholashga oid amaliy 
kompetentliklarga yetarli darajada ega. Bu esa informatsion-analitik kompetentlikni rivojlantirishda nazariy 
bilimlar bilan amaliy ko‘nikmalar o‘rtasida nomutanosiblik mavjudligini ko‘rsatadi. Tadqiqot jarayonida quyidagi 
muammolar aniqlashtirildi:
• oliy ta’lim dasturlarida informatsion-analitik faoliyatni o‘rgatishga doir modullar yetarli darajada tizimlashti-

rilmagan;
• amaliy topshiriqlarda real hayotiy vaziyatlar (case study, loyiha ishlari) kam qo‘llaniladi;
• talabalarning raqamli savodxonligi umuman olganda ijobiy baholansa-da, analitik tafakkurni rivojlantiruvchi 

metodikalar kam qo‘llanmoqda.
Ushbu tahlillar asosida taklif qilinayotgan amaliy yechimlar quyidagilarni o‘z ichiga oladi:

• integratsiyalashgan o‘quv modullarini joriy etish (informatsion-kommunikatsion texnologiyalar, mantiqiy 
tafakkur va tanqidiy fikrlash bo‘yicha o‘zaro bog‘langan amaliy kurslar ishlab chiqilishi zarur);

• muammoli ta’lim texnologiyalari (PBL) va loyiha ta’lim texnologiyalari asosida o‘qitish (PjBL) metodlarini 
kengroq joriy etish orqali talabalarni axborotni izlash, tahlil qilish va muammolarni hal qilishga yo‘naltirish;

• axborot manbalarini tanqidiy tahlil qilish bo‘yicha treninglar o‘tkazish va multimediaviy vositalardan keng 
foydalanish.

Shuningdek, tajriba-sinov ishlari jarayonida joriy etilgan yangi yondashuvlar (jumladan, muammoli vazi-
yatga asoslangan seminarlar va tahliliy esse topshiriqlari) 4 oy davomida 120 nafar talaba ishtirokida sinovdan 
o‘tkazildi. Tajriba-sinov ishlari yakunida ushbu talabalarning informatsion-analitik kompetentlik darajasi tajriba 
guruhlarida nazorat guruhlariga nisbatan 27 % ga oshganligi qayd etildi.

XULOSA VA TAKLIFLAR
XXI asrda ta’lim jarayonining samaradorligi ko‘p jihatdan talabalarning axborotni izlash, tahlil qilish, 

tanqidiy baholash va asosli xulosalar chiqarish qobiliyatiga, ya’ni informatsion-analitik kompetentligiga bevosita 
bog‘liqdir. Tahlillar natijasida aniqlanishicha, talabalarning aksariyati zamonaviy axborot manbalaridan foyda-
lanish bo‘yicha boshlang‘ich ko‘nikmalarga ega bo‘lsa-da, chuqur tahliliy fikrlash, ma’lumotlarni tahlil-sintez 
qilish, asoslantirilgan qarorlar chiqarish kabi murakkab faoliyatlarga tayyor emas. Bu holat oliy ta’lim muassa-
salarida amaliy mashg‘ulotlar, loyiha asosida o‘qitish va interaktiv metodlardan foydalanish darajasini yanada 
takomillashtirishni taqazo etadi. Shu asosda quyidagi asosiy xulosalar keltiriladi: informatsion-analitik kompe-
tentlik – bu faqat texnik ko‘nikma emas, balki chuqur mantiqiy fikrlash, tahliliy yondashuv va raqamli savodxon-
likni o‘z ichiga oluvchi murakkab pedagogik tushunchadir. Mazkur kompetentlikni rivojlantirish uchun interaktiv 
metodlar, real hayotiy vaziyatlarga asoslangan topshiriqlar va raqamli texnologiyalarni uzviy integratsiya qilish 
muhim hisoblanadi. 

Eksperimentlar orqali tasdiqlandiki, informatsion-analitik kompetentligini maqsadli va bosqichma-bosqich 
rivojlantirish orqali talabalar ta’lim sifati va mustaqil fikrlash darajasi sezilarli oshadi. Umuman olganda, tala-
balarda informatsion-analitik kompetentlikni rivojlantirish – nafaqat ularning shaxsiy intellektual salohiyatini 
oshiradi, balki raqamli transformatsiya jarayonida jamiyat ehtiyojlariga javob bera oladigan raqobatbardosh 
kadrlar tayyorlashda muhim omil bo‘lib xizmat qiladi. O‘tkazilgan tadqiqot natijalari asosida talabalarda infor-
matsion-analitik kompetentlikni samarali rivojlantirish uchun quyidagi amaliy tavsiyalar ishlab chiqildi:
• o‘quv dasturlarini takomillashtirish – informatsion-analitik kompetentligini shakllantirishga yo‘naltirilgan 

fanlar mazmunini chuqurlashtirish, ularga amaliy mashg‘ulotlar, loyiha va muammoli vaziyatlar asosidagi 
topshiriqlarni keng joriy etish zarur;

• innovatsion ta’lim metodlarini joriy etish – muammoli ta’lim (PBL), loyiha ta’lim texnologiyalari (PjBL), “case 
study” va boshqa analitik faoliyatga yo‘naltirilgan yondashuvlarni muntazam qo‘llash;

• raqamli vositalardan maqsadli foydalanish – elektron kutubxonalar, ilmiy ma’lumotlar bazalari, analitik 
dasturlar va vizualizatsiya vositalarini ta’lim jarayoniga integratsiya qilish orqali axborot ustida ishlash 
ko‘nikmalarini chuqurlashtirish;

• baholash mezonlarini takomillashtirish – talabalarning informatsion-analitik kompetentligini baholash 
uchun diagnostik testlar, tahliliy esse, loyiha ishlari va prezentatsiyalarni baholashning aniq mezonlarini 
ishlab chiqish lozim;

• tarmoq hamkorligini yo‘lga qo‘yish – oliy ta’lim muassasalari va ilmiy-tadqiqot markazlari o‘rtasida hamkor-
likda seminar, trening va konferensiyalar tashkil etish orqali talabalar bilim doirasini kengaytirish;

• o‘z-o‘zini rivojlantirishga undovchi muhit yaratish – talabalarni mustaqil o‘rganishga, ilmiy izlanishlarga, 
axborotni tanqidiy tahlil qilishga rag‘batlantirish uchun ilmiy to‘garaklar, tanlovlar va motivatsion tizimlar 
yo‘lga qo‘yilishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Geografiya fanlari

